
 

Haitian Creole 

 

 

Pou Piblikasyon Imedya: 23 out 2014 

 

GOUVÈNÈ CUOMO AKEYI TOUR BWASON ATIZANAL AK DIVEN LONG ISLAND E LI FELISITE 

ETABLISMAN DIVEN ANE A NAN FESTIVAL HARVEST FEST 

 

Vizit la pwomote endistri bwason ak touris nan New York avèk eksperyans vizyèl sou fason yo pwodui 

byè, bwason ak diven New York 

 

Nouvo kanpay pou prezante endistri bwazon atizanal lokal atravè reklam, aktivite, ak pake vwayaj ki 

atire vizitè yo nan rejyon an 

 

 

Gouvènè Andrew M. Cuomo jodia te make Tour 2014 Koup Gouvènè a Diven ak Bwason Atizanal Finger 

Lakes, sa ki te òganize pou pwomote endistri bwason Eta New York ak ranfòse touris nan kantite 

etablisman diven kap grandi nan eta, brasri, distilri ak sidri nan nò New York. Vizit la te gen ladan arè nan 

plizyè pwodiktè Long Island enkli, Bwason Long Island , Etablisman diven Kontokosta , Greenport Harbor 

Brewing Co. ak McCall Wines, epi bay lidè lokal ak eta yo, pwofesyonèl yo nan endistri diven an, 

restoratè ak ofisyèl touris yo yon koutje nan manifakti byè, bwason ak diven New York. Gouvènè a te 

egalman prezante yon nouvo reklam ki pral kòmanse parèt nan jou travay pou pwomote atou enpòtan 

bwason atizanal ak diven rejyon an. 

 

Pou mete plis aksan sou endistri agrikilti ak touris Long Island, Gouvènè a te egalman anonse ke Eta pral 

atribye $300,000 pou lanse yon nouvo efò pwomosyon pou enkli yon kanpay piblisite ki vize ansanm 

avèk evènman ki deziyen pou ogmante atansyon medya ak travayè entènasyonal yo. Efò sa, kap mete 

sou pye nan ane 2015, pral egalman elaji patenarya avèk yon varyete konpayi transpòtasyon pou 

ogmante opsyon vwayaj pa avyon, machin, tren ak otobis de vil New York ak lòt kote. Apwòch plizyè 

fasèt sa gen entansyon pou atire plizyè milye vizitè nan peyi a ak nan mond lan pou eksperimante sa 

pwodiktè bwason atizanal Long Island genyen ki pi bon. 

 

“Endistri agrikilti New York pwodui kèk nan pi bon bwason atizanal nan mond lan, e ti biznis li yo sipòte 

revni travay ak touris nan kominote yo nan eta,” Gouvènè Cuomo te deklare. “Jodia nap pran yon lòt 

etap pou mete an evidans pwofil vandè lokal sa yo nan montre kèk nan pi bon kote nan Long Island. 

Mwen fyè pou m konplimante gayan yo nan Koup Gouvènè a, ansanm avèk anpil lòt loreya ak biznis pou 

patisipasyon yo nan konpetisyon ane sa.” 

Inisyativ pwomosyon ki te anonse jodia pral bati sou kanpay patenarya I Love NY ki egziste deja avèk 

MTA ak Port Authority, konsantre sou ayewopò JFK ak LaGuardia, Airtrain ak platfòm reklam sou 

seksyon yo nan tren Long Island, nan fason pou atenn vizitè potansyèl yo ki deja vwayaje nan Oswa 

artavè vil New York. Anplis de mache sibsansyèl touris ki relye avèk vil New York, reklam sou entènèt ak 

nan jounal pral egalman vize mache vwayaj entènasyonal esansyèl yo nan Canada, Ewòp ak Azi ki te 

demontre ke yo se sant rezo ekspòtasyon pou pwodui bwason atizanal New York ak Etazini. Baze sou 

yon ko-relasyon ant klasman elve pou vizit touris anyèl nan zòn vil New York ak konsomasyon diven ak 

enpòtasyon diven pa abitan, peyi yo te idantifye ki gen gwo potansyèl se Canada, Grande Bretay., 

Lafrans, Almay, Lachin, Japon ak La Syèd.  

 

Nouvo inisyativ pwomosyon sa pral egalman etann sou relasyon ki egziste deja avèk Delta ak Avis-

Budget kidonk kat anbakman ak bon pou lokasyon machin/otobis ka itilize pou ofri nan etablisman diven 

yo, akomodayson otèl, restoran, ak lòt biznis yo nan Long Island. Óf sa yo pral disponib sou yon kantite 

semèn ki sible nan ane 2015 lan.  

 

Depi lè Gouvènè Cuomo te pran fonksyon, li te travay pou sipòte ak devlope endistri sa a, ki se yon motè 

prensipal kreyasyon djòb ak devlopman ekonomik nan kominote yo ki toupatou nan eta a. Kòm yon 

rezilta nan de somè Diven, Byè, Bwason & Sidr ki te gen siksè, Eta New York te enplemante inisyativ 

demaraj e li te adopte lwa pou sipòte ak devlope endistri bwason ak agrikilti, enkli yon nouvo kanpay 

maketing pou pwomote endistri a ak touris rejyonal, ak yon seri refòm règlemantè ki siyifikativman 

redwi depans biznis pou pwodiktè bwason yo. 

 

Nan mwa avril Gouvènè a te anonse yon angajman $6 milyon dola pou pwomote endistri diven, byè, 

bwason ak sidr New York. Daprè nouvo angajman, Eta pral angaje $2 milyon dola nan depans dirèk pou 

sipòte kwasans endistri a atravè $1 milyon dola ki vize pou kanpay piblisite ak $1 milyon dola nan 

finansman pou pwomosyon touris. Anplis, Devlopman Empire State (ESD) pral lanse yon sibvansyon $2 

milyon dola pwogram kap matche $2 milyon dola nan kontribisyon endistri a pou piblisite ak 

pwomosyon diven, byè, bwason ak sidr ki pwodui nan Eta New York. Antite yo ki jije ki elijib pou 

finansman sibvansyon sa pral gen ladan òganizasyon a bi non likratif ki gen misyon ak objektif prensipal 

pou pwomote ak fè piblisite pou diven, byè, bwason ak sidr ki fèt nan Eta New York. 

 

Kounye a, New York se kay prèske 700 antrepriz pwodiksyon diven, brasri, distilri ak sidri. Eta klase 

twazyèm nan peyi a nan pwodiksyon diven ak rezen, dezyèm nan pwodiksyon pòm, gen dezyèm plis 

distilri e li se kay twa nan 20 pi gwo pwodiksyon brasri nan Etazini.  

 

Depi 2011, kantite diven agrikòl yo te ogmante pa 50%, kòmanse 195 a 291 jodia. Anplis, kantite fèm 

diven ki te louvri branch biwo yo, ki te otorize pa lejislasyon ki te siyen pa Gouvènè Cuomo a nan 2011, 

te ogmante pa 90%, de 29 a 55, e kantite etablisman diven yo te egalman ogmante, de 52 nan ane 2011 

a 78 jodia, pou yon total kwasans 46%. 

 

Kòm yon rezilta de yon nouvo lwa ki te siyen pa Gouvènè a nan ane 2012, fèm brasri yo te egalman obsève 

kwasans enpòtan nan resan mwa yo – avèk 57 nouvo brasri ki te ouvè kòm yon rezilta de lwa sa te antre 

anvigè nan janvye 2013. Tankou pwodiktè agrikòl, fèm brasri yo dwe itilize nivo spesifik engredyen ki 

pwodui lokal. Brasri Agrikòl yo te jwi menm privilèj ansanm avèk Etablisman Diven Agrikòl yo, enkli 

kapasite pou opere senk pwen lavant anteday andeyò sit la, ouvri restoran, fè degistasyon ak vann pwodui 

ki gen rapò yo ki kapab enkli souvni, manje pou konplete degistasyon ak ekipman ak materyèl. Kòm Fèm 

brasri yo kontinye ap ouvè nan eta, demann pou engredyen ki pwodui lokal yo ap kontinye ogmante.  

 

Endistri byè, diven, bwason ak sidr New York kontinye pou l genyen yon enpak fòmidab nan ekonomi 

Eta. Ant manifakti, agrikilti, distribisyon ak lavant andetay, nan 2012 endistri a te gen yon enpak 

ekonomik konbine a plis pase $27 bilyon dola e li te anplwaye plis pase 85,000 moun. Daprè yon resan 

etid ki te patwone pa Fondasyon New York Wine and Grape, enpak ekonomik konplè rezen New York, ji 

rezen, ak diven nan ane 2012 te $4.8 bilyon dola pou eta New York.  

 

Diven New York & Manje Klasik (New York Wine & Food Classic) 

 

Apre vizit jodia, Gouvènè Cuomo te prezante Macari Vineyard & Winery nan Mattituck avèk prim 

prestijye “Premye Etablisman Diven pou ane a” nan selebrasyon Harvest Fes nan Long Island. Aktivite 

anyèl sa pote ansanm plis pase 40 pwodiktè diven Long Island ak plis pase 30 gwo chèf rejyonal ak atizan 

manje pou selebre jenerozite diven-ak-manje nan peyi diven Long Island. Prim sa se yon pati nan 

konpetisyon New York Wine & Food Classic, ki te òganize pa New York Wine & Grape Foundation. 

 

Konpetisyon ane sa a gen ladan 835 diven, 20 sidr ak uit bwason toupatou nan eta. Prim yo te baze sou 

degistasyon avèg pa 22 jij ekspè - kat nan California, 10 nan New York, sèt nan lòt eta yo ak youn ki soti 

Lafrans. Jij yo te gen ladan yo ekriven enpòtan diven, restoratè, detayan ak edikatè diven. Panèl jij yo te 

detèmine prim inisyal la, avèk pi wo pwen pou diven ki te evalye pa tout 22 jij yo pou pi bon kategori ak 

prim Koup Gouvènè a. 

 

Gouvènè a te anonse tou gayan ki annapre yo nan konpetisyon 2014 New York Wine & Food Classic la 

pou “Pi bon diven Long Island” nan plizyè kategori, jan li ye annaprè a: 

Pi bon desè Diven: Baiting Hollow Farm Vineyard’s Cheval Bleu 

Pi bon Diven Woz: Wolffer Estate 2013 Grandiose Rose 

Pi bon Diven Blan: Martha Clara 2012 Chardonnay 

Pi bon diven ki gen mous: Sparkling Pointe 2005 Seleksyon Brit— sa ki te egalman pi bon diven 

sparkling New York 

Pi bon Diven Wouj: Macari 2010 Cabernet Franc— sa ki te egalman pi bon diven wouj New York. 

 

Jim Trezise, Prezidan New York Wine & Grape Foundation, te deklare, “Jodia se te reyèlman yon 

opòtinite pou montre motè yo dèyè kwasans endistri diven New York, sa ki te resevwa sipò san parèy ki 

soti Albany nan fason pou ouvè zòrèy ak veritab refòm nan règlemantasyon. Men sa ki fè New York 

eksele nan domèn sa se swen ak talan pwodiktè diven yo ki mete an boutèy pi bon diven nan mond lan 

sezon apre sezon. Anfèt, pa gen anyen nan mond lan pase yon diven New York.”  

Sal Diliberto, Prezidan Konsèy Diven Long Island, te deklare, “Kote nou ye avèk pwodiksyon diven nan 

New York te literalman yon rèv kèk ane de sa. Tout men yo sou pon an pou fè endistri a avanse nan eta 

sa, e rezilta yo reyèl; yo te achte plis diven, ranfòse touris e finalman kreye plis travay nan tout kominote 

nou yo nan New York.” 

 

Ron Goerler, Prezidan Harvest Fest ak pwopriyetè Jamesport Vineyards, te deklare, “Diven sa yo, men 

nan men avèk bote absoli Long Island, prezante a moun ki fenk vini yo ansanm avèk fanatik yo yon 

platfòm pafè pou sa ki fè diven New York inik. Jamesport Vineyards fyè dèske li fè pati de fèm diven nan 

New York bay – yon talan distenk pou kreye epi pataje avèk tout mond lan kèk nan diven ki pi etonan.” 

 

Harvest Fest te egalman enkli prim adisyonèl ki te prezante a moun yo ki te fè kontribisyon enpòtan nan 

fèm ak endistri diven Long Island enkli Florence Fabricant, yon ekriven ak Otè manje ak diven New York 

times, ak Tom Schaudel, yon chèf kwizin avèk plizyè restoran nan Long Island ki se egalman yon animatè 

popilè radio ak pèsonalite lokal. 

